
shrIvenkaTeshapa nchakastotram

શ્રીવેઙ્કટેશપઞ્ચકસ્તોત્રમ્

શ્રીધરાધિનાયકં શ્રિતાપવર્ગદાયકં
શ્રીગિરીશમિત્રમમ્બુજેક્ષણં વિચક્ષણમ્ ।
શ્રીનિવાસમાદિદેવમક્ષરં પરાત્પરં
નાગરાઙ્ગિરીશ્વરં  નમામિ વેઙ્કટેશ્વરમ્॥ ૧॥
ઉપેન્દ્રમિન્દુશેખરારવિન્દજામરેન્દ્ર
વૃન્દારકાદિસેવ્યમાનપાદપઙ્કજદ્વયમ્ ।
ચન્દ્રસૂર્યલોચનં મહેન્દ્રનીલસન્નિભમ્
નાગરાઙ્ગિરીશ્વરં  નમામિ વેઙ્કટેશ્વરમ્॥ ૨॥
નન્દગોપનન્દનં સનન્દનાદિવન્દિતં
કુન્દકુટ્મલાગ્રદન્તમિન્દિરામનોહરમ્  ।
નન્દકારવિન્દશઙ્ખચક્રશાર્ઙ્ગસાધનં
નાગરાઙ્ગિરીશ્વરં  નમામિ વેઙ્કટેશ્વરમ્॥ ૩॥
નાગરાજપાલનં ભોગિનાથશાયિનં
નાગવૈરિગામિનં નગારિશત્રુસૂદનમ્ ।
નાગભૂષણાર્ચિતં   સુદર્શનાદ્યુદાયુધં
નાગરાઙ્ગિરીશ્વરં  નમામિ વેઙ્કટેશ્વરમ્॥ ૪॥
તારહીરક્ષીરશાર [તારહીરશાર] દાભ્રતારકેશકીર્તિ  [સં]
વિહાર [હારહાર] માદિમધ્ય્ [મ]આન્તશૂન્યમવ્યયમ્ ।
તારકાસુરાટવીકુઠારમદ્વિતીયકં
નાગરાઙ્ગિરીશ્વરં  નમામિ વેઙ્કટેશ્વરમ્॥ ૫॥
॥ ઇતિ શ્રીવેઙ્કટેશ્વરપઞ્ચકસ્તોત્રં સમ્પૂર્ણમ્॥
॥ શ્રીવેઙ્કટેશ્વરાર્પણમસ્તુ॥
॥ શ્રીરસ્તુ॥

